
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 ՈՐՈՇՈՒՄ
____ _______________ 2018 թիվ ____-Ն

ՀԱՄԱՅՆՔԻՆ ՆՎԻՐԱՏՎՈՒԹՅԱՆ ՁԵՎՈՎ ԱՊՐԱՆՔՆԵՐԻ ՄԱՏԱԿԱՐԱՐՄԱՆ ԳՈՐԾԱՐՔՆԵՐԻ` ԱՎԵԼԱՑՎԱԾ ԱՐԺԵՔԻ ՀԱՐԿՈՎ ՀԱՐԿՄԱՆ ԲԱԶԱՅԻ ՄԱՍԻՆ

Հիմք ընդունելով Հայաստանի Հանրապետության հարկային օրենսգրքի 62-րդ հոդվածի 7-րդ մասը` Հայաստանի Հանրապետության կառավարությունը որոշում է.
1. Սահմանել, որ համայնքին նվիրատվության ձևով ապրանքների մատակարարման գործարքները Օրենսգրքի 62-րդ հոդվածի 7-րդ մասի կիրառման նպատակով համարվում են ապրանքների մատակարարման անհատույց գործարքներ: 
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
















Հիմնավորում
«Համայնքին նվիրատվության ձևով ապրանքների մատակարարման գործարքների` ավելացված արժեքի հարկով հարկման բազայի մասին»
ՀՀ կառավարության որոշման նախագծի վերաբերյալ


1. Իրավական ակտի անհրաժեշտությունը (նպատակը). Նախագծի նպատակը ԱԱՀ-ով հարկման բազայի հստակեցումն է համայնքին նվիրատվության ձևով ապրանքների մատակարարման գործարքների համար: 
1. Կարգավորման հարաբերությունների ներկա վիճակը և առկա խնդիրները. 2016 թվականի հոկտեմբերի 4-ին ընդունված՝ ՀՀ հարկային օրենսգրքի 62-րդ հոդվածի 7-րդ մասի համաձայն, ՀՀ կառավարության որոշումների հիման վրա ԱԱՀ վճարողների կողմից ապրանքների մատակարարման, աշխատանքների կատարման և ծառայությունների մատուցման անհատույց գործարքների դեպքում ԱԱՀ-ով հարկման բազան համարվում է 0: 
Խնդիրը կայանում է նրանում, որ 2016 թվականի հոկտեմբերի 4-ին ընդունված ՀՀ հարկային օրենսգրքով համայնքին նվիրատվության ձևով ապրանքների մատակարարման գործարքների` ԱԱՀ-ով հարկման բազան հստակեցված չէ: 
1. Առկա խնդիրների առաջարկվող լուծումները. Նախագծով առաջարկվում է սահմանել համայնքին նվիրատվության ձևով ապրանքների մատակարարման գործարքների համար ԱԱՀ-ով հարկման բազան: 
1. Կարգավորման առարկան. Նախագծի կարգավորման առարկան համայնքին նվիրատվության ձևով ապրանքների մատակարարման գործարքների համար ԱԱՀ-ով հարկման բազայի հստակեցումն է: 
1. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ ֆինանսների նախարարության կողմից: 
1. Իրավական ակտի կիրառման դեպքում ակնկալվող արդյունքը. Նախագծի ընդունման արդյունքում ակնկալվում է հստակեցնել համայնքին նվիրատվության ձևով ապրանքների մատակարարման գործարքների համար ԱԱՀ-ով հարկման բազայի որոշման հետ կապված հարաբերությունները:


Տեղեկանք
«Համայնքին նվիրատվության ձևով ապրանքների մատակարարման գործարքների` ավելացված արժեքի հարկով հարկման բազայի մասին»
ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ


«Համայնքին նվիրատվության ձևով ապրանքների մատակարարման գործարքների` ավելացված արժեքի հարկով հարկման բազայի մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտություն չի առաջանա:


Եզրակացություն
«Համայնքին նվիրատվության ձևով ապրանքների մատակարարման գործարքների` ավելացված արժեքի հարկով հարկման բազայի մասին»
ՀՀ կառավարության որոշման նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին


«Համայնքին նվիրատվության ձևով ապրանքների մատակարարման գործարքների` ավելացված արժեքի հարկով հարկման բազայի մասին» ՀՀ կառավարության որոշման նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի ակնկալվում:

ԱՄՓՈՓԱԹԵՐԹ
«Համայնքին նվիրատվության ձևով ապրանքների մատակարարման գործարքների` ավելացված արժեքի հարկով հարկման բազայի մասին» ՀՀ կառավարության որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ տարածքային կառավարման և զարգացման նախարարություն
31.01.2018թ.
թիվ 01/24/553-18 
	Դիտողություններ և առաջարկություններ չկան:
	
	

	Երևանի քաղաքապետարան
06.02.2018թ.
թիվ 01/7-7149հ
	Առաջարկվում է որոշման նախագծի վերնագրում և 1-ին կետում «նվիրատվություն» բառից հետո լրացնել «և նվիրաբերության» արտահայտությունը` տարընկալումներից խուսափելու նպատակով:
	Չի ընդունվել:
	Հաշվի առնելով այն հանգամանքը, որ համաձայն ՀՀ Քաղաքացիական օրենսգրքի 605-րդ հոդվածի` նվիրաբերությունը  գույքի կամ իրավունքի նվիրատվությունն է հանրօգուտ նպատակներով, ինչը ենթադրում է, որ նվիրաբերությունը համարվում է նվիրատվության տեսակ, առաջարկության ընդունումը համարում ենք ոչ նպատակահարմար: 

	ՀՀ ԿԱ ՊԵԿ
27.02.2018թ.
թիվ 01/3-1/9493-18
	Առաջարկվում է որոշման նախագիծը (այդ թվում՝ վերնագիրը) խմբագրել և նախագծով սահմանել, որ համայնքին նվիրատվության ձևով ապրանքների մատակարարման գործարքները ՀՀ հարկային օրենսգրքի 62-րդ հոդվածի 7-րդ մասի կիրառության իմաստով, համարվում են ՀՀ կառավարության որոշումների հիման վրա ԱԱՀ վճարողների կողմից ապրանքի մատակարարման անհատույց գործարքներ:
	Ընդունվել է: 
	Նախագծում կատարվել են համապատասխան փոփոխություններ: 

	ՀՀ արդարադատության նախարարություն
06.04.2018թ.
թիվ 01/19.2/52837-18

	Առաջարկվում է  նախագծի 2-րդ կետում «հրապարակմանը» բառը փոխարինել «հրապարակման օրվան» բառով` համաձայն «Նորմատիվ իրավական ակտերի մասին» ՀՀ օրենքի 23-րդ հոդվածի պահանջների
	[bookmark: _GoBack]Ընդունվել է:
	Նախագծում կատարվել է համապատասխան փոփոխություն:



